
Inatsisartunut  ilaasortaq  Justus  Hansen,  Demokratit,  ulloq  3.  juli  2001  ilaatigut 
Naalakkersuisunut tulliuttunik marlunnik apeqquteqarsimavoq Inatsisartut Suleriaasianni 
§ 37 naapertorlugu:


1. Aappariinni  katissimasuni  aapparisaq  naartunngitsoq,  aappariit  qitornaannut 
meeravissiartaarinissaanut  sunik  pisinnaatitaaffeqarpa,  meeraq 
ikkussivigitinnikkut naartorineqalersimappat?


2. Aappariinni katinnatik uppernarsaatitalimmik aapparisaq naartunngitsoq, aappariit 
qitornaannut  meeravissiartaarinissaanut  sunik  pisinnaatitaaffeqarpa,  meeraq 
ikkussivigitinnikkut naartorineqalersimappat?


Apeqqutit  Naalagaaffeqatigiinni  oqartussaasut  ataanni  suliassaqarfinnut 
attuumassuteqarput,  tamakkulu  tunngavigalugit  Naalakkersuisut  qinnutigisimavaat, 
Naalagaaffeqatigiinnermi  oqartussaasut  apeqqutinut  akissutissaasa  pissarsineqarnissaat. 
Tamatumunnga  atugassamik  Statsministeriaqarfiup  akissutit  ataani  allassimasut 
Isumaginninnikkut  Ministeriaqarfimmit/Ilaqutariinnut  aqutsisoqarfimmit 
pissarsiariniarsimavai:


”  Apeqqut 1  
Aappariinni  katissimasuni  aapparisaq  naartunngitsoq,  aappariit  qitornaannut 
meeravissiartaarinissaanut  sunik  pisinnaatitaaffeqarpa,  meeraq  ikkussivigitinnikkut 
naartorineqalersimappat?


Akissut
Kalaallit  Nunaanni meeqqat inatsisitigut inissisimanerat pillugit inatsimmi nr. 197, 16. 
juni 1962-imeersumi §2 naapertorlugu meeraq katissimallutik aappariinni inunngortoq, 
katissimallugu  uigisamit  meeqqatut  isigineqartarpoq,  allatut 
uppernarsartinneqarsimatinnagu  imaluunniit  qularnaatsutut  isigineqarsimatinnagu, 
katissillugu uigisaq meeqqap ataatarinngikkaa. Tamanna aamma atuuppoq, naak meeraq 
ikkussivitinnikkut meerartaarineqarsimappalluunniit.


Kalaallit Nunaannut qitornavissiartaartarnermi inatsisip allanngortinneqarneranut inatsisit 
assigiinngitsut  peqqussummi  nr.  410,  21.  april  2010-imi  atuutilersinneqartumi  §  3 

naapertorlugu,  nammineq  meerarisamut  qitornavissiartaartitsineq 
akuersaarneqarsinnnaanngilaq.


Apeqqut   2  
Aappariinni  katinnatik  uppernarsaatitalimmik  aapparisaq  naartunngitsoq,  aappariit 
qitornaannut  meeravissiartaarinissaanut  sunik  pisinnaatitaaffeqarpa,  meeraq 
ikkussivigitinnikkut naartorineqalersimappat?


Nalunaarsukkamik  aappariilersarneq il.il. pillugit peqqussummi nr. 375, 15. maj 2009-
imi atuutilersumi § 4, imm. 1 naapertorlugu, nalunaarsukkamik aapparisamit aapparisap 
qitornaa  meerarsiavittut  qitornarsiartaarisinnaavaa,  nunamit  allamit  qitornavissiassaq 
pineqarsimatinngu.


Tamatuma  kinguneraa,  nalunaarsukkamik  aapparisaq  periarfissaqartoq  katissimallutik 
aappariinnut  malittarisassat  atuuttut  naapertorlugit  meerarsiavittut 
qitornarsiartaarnissamik qinnuteqarnissamut.” 


Statsministeriaqarfiup Naalagaaffiup Sinniisa qinnuigissavaa apeqqutinut 1 aamma 2-mut 
akissuteqaatit Naalakkersuisunut ingerlateqqeqqullugit.


Inussiarnersumik inuulluaqqusillunga


Anne Dannerfjord





